
Danmarkip Kalaallit Nunaatalu imartaani umiarsuit usinik imerpalasunik akunnerminni 

nuussuisarnerat pillugu nalunaarut (STS-imi iliuutsit)
1
 

 

 Imarsiornermi isumannaatsuunissaq pillugu inatsimmi, tak. inatsimmik nalunaarut nr. 72, 17. 

januar 2014-imeersoq, § 1, imm. 3, § 3, imm. 1, nr. 2, 3, 6, 8 aamma 10, § 6, § 24, imm. 2, aamma § 

32, imm. 8, naapertorlugit, aamma imarsiornermi isumannaatsuunissaq pillugu inatsimmi, 

peqqussutikkut nr. 71, 29. januar 2013-imeersukkut Kalaallit Nunaanni atuutilersinneqartumi § 1, 

imm. 3, § 3, imm. 1, nr.2, 3, 6, 8 aamma 10, § 6, § 24, imm. 2, aamma § 32, imm. 2, naapertorlugit 

aalajangersarneqarput: 

 

Atuuffii il. il. 

 

 § 1. Nalunaarut atuutissaaq danskit, kalaallit aamma nunat allat umiarsuaannut Danmarkip 

Kalaallit Nunaatalu imartaani usinik imerpalasunik, tassaasunik uuliamik, kemikalienik, gas-

imilluunniit tunisassianik, akunnerminni nuussuisartunut (STS-imi iliuutsit). 

 Imm. 2. Nalunaarut kinguneqassanngilaq inatsisini allani STS-imi iliuutsinut atasumik 

malinneqartussatut aalajangersakkanut killilersuutinik, 

 Imm. 3. Nalunaarut atuutissanngilaq umiarsuarni ikummatissaasivinneersunik, umiarsuup 

nuussivissap ingerlannissaanut taamaallaat naatsorsuussanik, nuussuinernut. 

 

Nassuiaatit 

 

 § 2. Nalunaarummi matumani makku imatut paasineqassapput: 

1) Umiarsuaq nuussisoq: Umiarsuaq orsersuut, silaannartut imaluunniit imerpalasutut tunisassianik 

tassaasunik gas, kemikaliat imaluunniit uulia nuussisussaq. 

2) Umiarsuaq nuussivik: Umiarsuaq orsersuut, silaannartut imaluunniit imerpalasutut tunisassianik 

tassaasunik gas, kemikaliat imaluunniit uulia nuussivissaq. 

3) Orsersuusivinniittut: Uuliat ikummatissiat allatullu suliat aamma gassi ikumatissiaq, 

umiarsuarmik, uuliamik gassimilluunniit nuussiviusussamik, ingerlatitsinermi atorneqartussaq. 

4) Gassimit tunisassiat: ”The International Code for the Construction and Equipment of Ships 

Carrying Liquefied Gases in Bulk (IGC-koden)”-imi, kapitali I, malittarisassiaq 1.1.1.-imi 

nassuiarneqartut. 

5) Umiarsuaq gassimik assartuut: Umiarsuaq ”The International Code for the Construction and 

Equipment of Ships Carrying Liquefied Gases in Bulk (IGC-koden)”-imi, kapitali I, 

malittarisassiaq 1.3.16.-imi nassuiarneqartutut. 

6) Kemikaliat: Stoffit imerpalasut MARPOL 73/78-imi, kingusinnerusukkut allannguutilimmi, 

anneks II-mi, malittarisassiaq 1. imm. 1-imi nassuiarneqartutut ajoqusiisinnaasut. 

7) Umiarsuaq kemikalianik assartuut: Umiarsuaq SOLAS 74/88-imi kingusinnerusukkut 

allannguutilimmi, anneks VII, malittarisassiaq 8, imm.2-mi nassuiarneqartutut. 

8) Uulia: MARPOL 73/78-imi kingusinnerusukkut allannguutilimmi anneks 1, malittarisassiaq 1. 

im. 1-imi nassuiarneqartutut. 

9) Umiarsuaq uuliamik assartuut: Umiarsuaq MARPOL 73/78-imi kingusinnerusukkut 
allannguutilimmi anneks 1, malittarisassiaq 1, imm. 5-imi nassuiarneqartutut. 

                                                 
1
 Nalunaarut missiliuusiatut naalakkersuisutigoortumik nalunaarutigineqareerpoq Europa-Parlamentip Rådillu 

direktiviannut 98/34/EF-imut (paasissutissiisarnermik direktivi) direktivikkut 98/48/EF-ikkut allannguuteqartitamut 

naapertuuttumik. 



10) STS-imi iliuusissat: Iliuuseqarneq, tamatumani usit imerpalasut silaannartulluunniit ittut ilaat 

tassaasut gassimik, kemikalianik uuliamilluunniit tunisassiat umiarsuarmit tamakkuusivimmiit 

umiarsuarmut tamakkuusivimmut allamut nuussorneqartut. Iliuutsini aamma pineqarput 

umiarsuit usit nuussorlugit iliuuseqarnerni akuusut umiarsualivinnut tikinnerat 

tamaanngaanniillu aallarnerat. Taamaattorli iliuutsit gassimik uuliamilluunniit umiarsuit 

Danmarkip imartaani nuussuiffigineqarnissamut Søfartsstyrelsimit nalunaarut atuuttoq 

malillugu akuerisat akornanni nuussuinertallit STS-imi iliuutsitut naatsorsuuneqassanngillat, 

nuussorneqartut annertussusiat 5000 m
3
-nit annikinneruppat aamma gassi uulialuunniit 

taamaallaat umiarsuit allat ingerlatissaattut atorneqassappat. 

11) STS-imi iliuuseqarnernik nakkutilliisoq: Inuk imaluunniit sullivik STS-imi iliuutsit pillugit 

ilitsersuinernik nakkutilliinernillu suliaqartuusoq. 

12) Ship to Ship Service Provider Management: ”Ship to Ship Service Provider Management”-ip 

kingullertut saqqummersinneqarnera, Oil Companies International Marine Forum (OCIMF)-

imit suliaasoq. 

13) Ship to Ship Transfer Guide (for Petroleum, Chemicals and Liquified Gases): ”Ship to Ship 

Transfer Guide”, Chemical Distribution Institute (CDI)-mit, International Chamber of Shipping 

(ICS)-imit, Oil Companies International Marine Forum (OCIMF)imit aamma The Society of 

International Gas Tanker and Terminal Opertaors (SIGTTO)-mit kingullermik 

saqqummersinneqartut. 

14) SafeSeaNet: Fællesskabip imarsiornermi qarasaasiatigut paasissutissiisarfia, Kommissionimit 

naalagaaffiit ilaasortaasut suleqatigalugit annertusagaasoq fællesskabip inatsisaanik 

naammassinninniarnissaq siunertaralugu. 

 

Aqutsinikkut pissutsit 

 

 § 3. STS-mi iliuuseqarnerit Søfartsstyrelsimit STS-imilu iliuuseqarnernik nakkutilliisunit 

nakkutigineqarsinnaapput nalunaarummi matumani aalajangersakkat malinneqarnissaat 

qularnaarniarlugu. 

 Imm. 2. Nalunaarummi matumani aalajangersakkat malinneqanngippata, Søfartsstyrelsi STS-imi 

iliuusissat naammassiniarneqarnissaat pillugu inerteqquteqarsinnaavoq, imaluunniit iliuuseqarnerit 

aallarnerneqareersut unitsinneqarnissaat pillugu piumasaqarsinnaavoq. 

 Imm. 3. Misiligaanerit misiliisussatut suliffeqarfinnit akuerisanit, ilanngullugit naalagaaffinni 

EU-mut ilaasortaasuni, naalagaaffinni EFTA-mut ilaasortaasuni EØS-imi isumaqatigiissummik 

atsiueqataasuni, aamma Tyrkiami, misiliisussatut suliffeqarfiit misiligaanerit teknikikkut, 

sulisaatsikkut aamma nammineersinnaassutsikkut naammagisimaarnartuunissaannik 

qularnaallisaasut, Søfartsstyrelsimit akuersissutigineqartussaapput. 

 Imm. 4. Nalunaarummi matumani piumasaqaataappat misiligaanerni allattukkanik atuinissaq 

pillugu certifikatit pappialatigulluunniit uppernarsaatissat allat takutinneqarsinnaassasut, aamma 

qarasaasiatigoortumik uppernarsaatissat nuutinnerinik takutitsineq akuersaarneqarsinnaavoq. 

Uppernarsaatissat pineqartut atsiugaasimassappata qarasaasiatigut digital signatur-imik OCES-imi 

najoqqutassianut naapertuuttumik annertunerusumilluunniit qularnaallisarlugit atsiukkat 

akuerineqarsinnaassapput. Taamatut pisuni tamani uppernarsaatissanik takutitsinissamut 

pisariaqarneratut atortulersuutit umiarsuarmi pineqartumi pigineqassapput. 

 

STS-imi iliuutsinik nakkutilliisoq 

   



 § 4. STS-imi iliuuseqarnerit STS-imi iliuutsinik nakkutilliisumit, iliuutsinik pineqartunik 

suliaqarnissamut Søfartsstyrelsimit akuerisamit, ilitsersorneqarnikkut nakkutigineqarnikkullu 

ingerlanneqassapput. 

 Imm. 2. Akuersissut tunniunneqartassaaq inunnut, imm. 6-imi aamma imm. 7-imi 

piginnaasassatigut piumasaqaataasunik naammassinnissimasunut aamma suliffeqarfinnut taamatulli 

piginnaassusilinnik sulisoqartunut. 

 Imm. 3. Inuit, STS-imi iliuusissanik nakkutilliisutit akuerisat nammineq sinnerlutik inunnut 

allanut STS-imi iliuusissanik ilitsersuinatillu suliassiissanngillat. 

 Imm. 4. Sulliviit STS-imi iliuutsinik nakkutilliisussatut akuerisat taamaallaat inunnik imm. 6-

imi aamma imm. 7-imi piumasaqaatinik naammassinnittunik ilitsersuisutut  nakkutilliisutullu 

suliaqartitsisinnaapput. 

 Imm. 5. STS-imi iliuutsinik nakkutilliisuusut: 

1) sapinngisamik atuiniartassapput ”Ship to Ship Service Provider Management”-imi 

inassuteqaatinik aamma 

2) atuissapput pitsaassutsitigut aqutseriaatsinik suliamik nalunaarummut matumunnga 

naapertuuttuuneranik qularnaarisussanik. 

 Imm. 6. Inuit STS-imi iliuutsinik ilitsersuisuullutillu nakkutilliisuusut 

1) nunat tamalaat akuerisaannik pisinnaatitaallutillu misilittagaqartuussapput umiarsuarmi 

pineqartunik usisartumi STS-imi iliuuseqarfiusussatulli assartuummi seniorofficer-iusunut 

naapertuuttunik, 

2) peqqissutsikkut uppernarsaatinik atuuttunik pigisaqassapput, 

3) iliuusissatut pilersaarutit malillugit STS-imi iliuutsinik sungiusareersimassapput ”Ship to Ship 

Transfer Guide”-mik tunngaveqartitanik, aamma 

4) STS-imi iliuutsit immikkut sammisaralugit umiarsuarni suleriaatsini naleqquttuni 

pikkorissaqataasimasuussapput. 

 Imm. 7. Inuk STS-imi iliuutsinik ilitsersuisuullunilu nakkutilliisuusoq – nammineerluni 

imaluunniit STS-imi iliuutsini sungiusareersimasumit alaatsinaanneqarluni – STS-imi 

iliuuseqarnermik pineqartutut pissusilimmik minnerpaamik ataatsimik qaammatit kingulliit arfinillit 

ingerlaneranni ilitsersuisuuffeqarlunilu nakkutilliisooreersimassaaq. 

 Imm. 8. STS-imi iliuutsinik nakkutilliisutut akuerineqarnissamik qinnuteqarnermi imm. 5-7-imi  

ilisimariigassatut aalajangersarneqartunik naammassinnissimanermut uppernarsaatit søfartsstyrelsi- 

mut nassiunneqassapput. 

 Imm. 9. STS-imi iliuutsinik nakkutilliisutut akuersissut taassumaluunniit nuutinnera Danmark- 

imi pisortanut takuteqquneqarpat takutinneqarsinnaavoq. 

 Imm. 10. Akuersissut ukiut marluk angullugit atuussinnaasutut tunniunneqartassaaq. 

Akuersissut atorunnaassaaq imm. 3-7-imi patsisissaatitatut taaneqartut piginnittumit  

naammassineqarsinnaajunnaarpata.           

 Imm. 11. Akuersissut Søfartsstyrelsimit uterteqquneqarsinnaavoq STS-imi iliuutsinik 

nakkutilliisoq nalunaarummi matumani aalajangersakkanik imaannaanngitsumik imaluunniit 

arlaleriarluni unioqqutitsisarsimappat. 

 

STS-imi iliuuseqarnernik aqutsineq 

 

 § 5. Umiarsuarmi nuussivissami taamatullu nuussisussami naalagaasut qularnaassavaat STS-imi 

iliuutsinik nakkutilliisuusup STS-imi iliuutsinik pineqartutut pissusilinnik ingerlatsinissamut 

Søfartsstyrelsimit akuerisaanera. 

 Imm. 2. Umiarsuarmi nuussivissami taamatullu nuussisussami naalagaasut qularnaassavaat 

iliuuseqarnerup inunnut umiarsuarniittunut aamma sumiiffimmi umiarsuit ingerlaarfiini 



ajoqusiinertaqanngitsumik ingerlanneqarnissaat iliuuseqarnerullu imaanut mingutsitsinngitsumik 

pilersaarusiorneqarsimanissaa. 

 Imm. 3. § 7, imm. 2, nr. 1, malillugu aarlerinaateqarsinnaasutut naliliiffigisani 

naatsorsuutigisassat naammassineqarsinnaajunnaarpata aamma STS-imi iliuutsinik nakkutilliisoq 

isumaqaruni isumannaatsuunissaq aamma/imaluunniit avatangiisinik mingutsitsinaveersaarnissaq 

pissutigalugu iliuutsit unitsinneqartariaqartut umiarsuup nuussivissap taamatullu nuussisussap 

naalagaannut kiisalu pisortaqarfinnut § 10, imm. 1-imi aalajangerneqartunut tamatuminnga 

paasissutissiissaaq. 

 

STS-imi iliuutsini usinik imerpalasunik nuussuinernut atugassatut sullullit 

 

 § 6. ”Ship to Ship Transfer Guide”mi sullullit pillugit inassuteqaatit malinneqassapput. 

Tamatuma saniatigut sullullit naqitsinernut misiligarneqassapput ”flanger”it (ussiillisaatit) 

kikiassuillu qajannaarutit nassuiaatinut naapertuuttumik ikkussukkat atorlugit, 

1) atorneqalersinnagit, 

2) ilaanneeriarluni soorlu qaammatit pingasut qaangiukkaangata, aamma 

3) sullulik iluarsaanneqareerpat imaluunniit immikkut imaannaanngissusilinnit attorneqarsimappat. 

 Imm. 2. Sullulinnik naqitsinernut misiligaannerit ulluat kingulleq sullulimmut allanneqartassaaq. 

Misissuinerit naqitsinernullu misiligaanerit ingerlassimasat tunisassiortullu nassuiaasiaasa 

allattorsimaffiat takujumaneqartillugu takutinneqatassaaq. 

 

STS-imi iliuutsini malittarisassiat 

 

 § 7. Uuliamik, kemikalianuk gassimilluunniit usinik umiarsuit akornanni nuussuinerit 

ingerlanneqartassapput ”Ship to Ship Transfer Guide”-mut naapertuuttumik. 

 Imm. 2. Imm. 1-imi allassimasut saniatigut iliuusissat makku eqquutsinneqartassapput: 

1) STS-imi iliuuseqarnissat sioqqullugit aarlerinaataasinnaasut naliliiffigineqartassapput suliassat 

isumannaatsuunissaat qularnaarumallugu. Tamatumunnga atatillugu ilaatigut piffimmi, 

umiarsuarni peqataasuni, atortuni atorneqartussani, angallatitigut ikiuutissamaatit aamma 

anorip, silap aamma/imaluunniit sikut pissusiisigut killilersuutaasinnaasut ilanngullugit 

naliliiffigineqartassapput. 

2) STS-imi iliuuseqarnerit ingerlanneqassanngillat sikut eqiterussimasut 1/10-mit 

annertunerutillugit. 

3) Umiarsuit annersaat alla tikiutsinnagu isumannaatsumik kisarsimatinneqassaaq. Immikkut 

ittunik pisoqartillugu STS-imi iliuutsinik nakkutilliisuusoq umiarsuillu marluusut naalagaat 

isumaqatigiinniarlutik aalajangersinnaavaat umiarsuup minnerup isumannaatsumik 

kisarsimanissaa alla tikiutsinnagu. 

4) Umiarsuarmut kisaqqasumut tikitsineq pisassaaq kalittaatinik ikiorteqarluni, umiarsuarmik 

kaamisaalluni aappaata sumiiffianukartitsisussamik. 

5) Kalittaatit naammattumik sakkortussusilimmik kalissinnaassapput taamaalilluni tikitsineq 

aamma umiarsuarniit avissaarnissaq isumannaalluinnartumik pisinnaaqqullugu. 

6) STS-imi iliuutsit isumannaatsumik ingerlanneqarsinnaappata, ikinnerpaamik umiarsuit ilaat 

ataaseq uuliamut assartuutissatut akuerisaappat, aamma umiarsuaq taanna 8000-init 

annikinnerusunik usisinnaassuseqarpat kalittaatinik ikiorteqarsinnaaneq 

annikillilerneqarsinnaavoq imaluunnit kalittaatinik atuisoqarsinnaanani. Tamanna pillugu 

aalajangiineq umiarsuit naalagaasa marluk isumaqatigiinnikkut aalajangiinerissavaat 

iliuusissallu ataatsimut naliliiffigineqarnerannik tunngaveqartumik, ilanngullugit umiarsuit 



pineqartut annertussusii, aqunniarnerisigut pisariitsuuneri, inuttaasut STS-imi iliuutsinik 

misilittagaqarnerat, silap pissusii aamma pissutsit allat iliuuseqarnissanut attuumassutillit. 

7) STS-imi iliuuseqarnernut, tassa uuliamik kemikalianilluunniit nuussisoqassatillugu, 

umiarsuarmi nuussisussami taamatullu nuussivissami putut imermut aniatitsiviit 

milissorsimassapput. 

8) Sullullit isumannaarlugit atassusersimassapput, umiarsuarmilu nuussisussami taamatullu 

nuussivissami akisussaasutut officerit umiarsuarminni atassusiinerit akuereqqaartassavaat. 

Sullullit umiarsuit pineqartut aalaasaannit ajoquserneqartussaajunnaarlugit atassusigaassapput.  

9)   Umiarsuarni taakkunani tamani qularnaarneqartassaaq, silaannarissarfiit eqqortumik 

ingerlasinnaanissaat, aamma ruujorit katiterneqarfiiniittut iliuuseqarnerni atugassaanngitsut 

”blændflanger-inik ikkussivigisaanissaat. 

10) Ruujorit katiterneqarfiisa ataanni kusernernut puut iliuutsit aallarnerneqalersinnagit 

imaarneqarsimassapput. 

11) Umiarsuarmi uuliamit kemikalianillunniit annikinnerusutut seerinernut milluaatitut atortut,  

”OCIMF`s ship Inspection Report (SIRE) Programme”mi atuuttumi aalajangersarneqartutut 

pigineqassapput umiarsuarnilu iliuuseqarfiusuni tamani atoriaannaatitaassapput. 

12) LNG-mik nuussinerni ”Water curtain”-imik atuinissamut atortut iliuutsinullu malittarisassat     

gassimik aniasoqalersillugu umiarsuarsuarmut ajoqusiitsaaliuutaasut allallu umiarsuup eqqaani 

ruujorit katiterneqarfiini atortut misiligarneqareersimassapput erniinnarluinnarlu 

atoriaannaatinneqassapput. 

13) Nunagisami suliffeqarfiit qaninnerpaat allattorsimaffii, mingutsitsinertalimmik pisoqartillugu  

 attavigineqarsinnaasut umiarsuarni pineqartuni tamani tigoriaannaassapput. 

14) Misissugassat allattorsimaffiisa nuutinneri ”Ship to Ship Transfer Guide”mi ilaatinneqartut 

umiarsuarni akuliuttuni toqqortarineqartassapput sivikinnerpaamik ukiuni 2-ni danskilli 

pisortaatut oqartussaasuinit takujumaneqaraangata takutinneqarsinnaasut. 

15) Umiarsuit  pinqartut tamarmik aqulluarneqarsinnaasuussapput taamaalilluni arlaat 

maskiinamigut ajoquteqalissagaluarpat avissaarsinnaaqqullugit. Taamaanngippat angallammik 

ikiortissamik STS-imi iliuuseqarneq tamakkerlugu atugassaqassaaq umiarsuit marluk taakkua 

avissaartinniarneranni ikiuutipallassinnaasumik. 

16) STS-imi iluuseqarneq tamakkerlugu anorip silallu pissusii aamma/imaluunniit sikoqanera 

naliliiffigineqartassaaq aamma tamakkua allanngoriartorsinnaanerat iliuutsinut 

unitsitsissutaassanersoq naliliiffigineqartassaaq. 

 

Nuussuisoqarnerani iliuusissatut malittarisassat 

 

 § 8. Umiarsuup nuussuisuusup ruujoreqarfiisa eqqannguanni pumpit uuliamik, kemikalianik 

imaluunniit gassimik imerpalasumik isaatitsisut unitsitsineqarsinnaanngorlugit atortoqassaaq 

(ajornartoornermi unitsitsissut). 

 Imm. 2. Tankeni immerneqartuni nuussuineq tamakkerlugu annertussuseq 

alaatsinnaalluarneqassaaq. 

 

Piffik STS-imi iliuuseqarfiusussaq 

 

 § 9. STS-imi iliuuseqarneq taamaallaat pisinnaavoq siunertatut sulianut piukkunnaatilimmi  

silallu pissusii aalajangiisuutillugit. 

 

STS-imi iliuuseqarnernik nalunaarutiginninneq 

 



 § 10. STS-imi iliuueqarnissaq sivikinnerpaamik nal.ak. 48-nik sioqqullugu umiarsuaq 

nuussuisussaq pilersaarutit pillugit paasissutissiissaaq. Paasissutissiissut pisortaqarfinnut  

makkununnga tunniunneqassaaq: 

1) Iliuutsit Danmarkip imartaani ingerlanniarneqartut pillugit: Søværnets Operative Kommando. 

2) Iliuutsit Kalaallit Nunaata imartaani ingerlanniarneqartut pillugit: Arktisk Kommando.  

 Imm. 2. Paasissutissiineq imm. 1-imi taaneqartoq iliuusissat pillugit makkuninnga imaqassaaq: 

1) Umiarsuup nuussuisussap aamma umiarsuup nuussivissap aqqi, kalerrisaarutai aamma IMO-

normui. 

2) Sumiiffik, STS-imi iliuuseqarfiusussaq. 

3) Piffissaq iliuuseqarnerit aallartiffissaat aamma piffissaq naammassinniffissatut ilimagisaq. 

4) Nuussorniakkat sukumiisumik taagorneri. 

5) Usit imerpalasut nuussorniakkat annertussusissaat. 

6) Iliuusissat pillugit akunnermiliuttuusoq. 

7) STS-imi nakkutilliisutut suliaqartussaq akuerisaq, tak. § 4. 

8) Iliuuseqarneq tamakkerlugu paasissutissatigut nunamiittutut attaveqarfissaq iliuutsit 

ingerlagallartillugit isumannaatsuunikkut paasissutissanik pissarsiviusinnaasussaq imaluunniit 

taamatulli tamakkiisuutigisunik tunisassiat nuussorniakkat, sunniutigisinnaasaat aamma 

pitsaaliuiniarneq pillugit paasissutissarsiorfissaq. 

9) Umiarsuit uuliamik assartuutit pillugit, STS-imi iliuusissat pilersaarusiorneranni umiarsuit 

peqataasut uppernarsaataat, MARPOL-imi, anneks 1, malittarisassaq 41-mik eqquutsitsisoq. 

 Imm. 3. Paasissutissat imm. 2 malillugu paasissutissiissutaasussat annertuunik 

allannguuteqarpata aamma iliuuseriniakkanut piffissaq aallartiffissaq nal.ak 6-inik kinguaattoorpat  

umiarsuaq nuussuisussaq pisortaqarfinnut imm. 1-imi taaneqartunut piaarnerpaamik tamatuminnga  

paasissutissiissaaq. 

 Imm. 4. Paasissutissat imm. 2 aamma imm. 3 malillugit piumasaqaataasut qarasaasiatigoortumik  

danskit SafeSeaNet-platform (imartani STS-imi iliuuseqarnerit allannguutaajunnartullu pillugit 

nalunaeruteqarnerni immersugassaq) aqqutigalugu nalunaarutigineqartassapput. 

 

Pillaatissat 

 

 § 11. Nalunaarummik matuminnga unioqqutitsineq akiliisitsissutaassaaq imaluunniit ukioq  

ataaseq parnaarussaassutaassaaq. 

 Imm. 2. Pillaat sakkortusisinneqarsinnaavoq ukiut marluk angullugit parnaarussaanermut  

imaappat     

1) unioqqutitsinikkut inuuneq peqqissuserluunniit ajoquserneqarsimappat imaluunniit 

tamatumunnga aarlerinartorsiortitsisoqarsimappat, 

2) siusinnerusukkut tamanna inerteqqutaareersimappat, imaluunniit 

3) pineqartoq unioqqutitsinikkut imminut allanulluunniit aningaasatigut iluanaarutissiissimappat. 

 Imm. 3. Suli immikkut sakkortusaatissatut naatsorsuunneqassaaq inuusuttut 18-it inorlugit  

ukiullit inuunerat peqqissusialluunniit ajoquserneqarsimappat imaluunniit tamatumunnga  

aarlerinartorsiutitsisoqarsimappat, tak. imm. 2, nr. 1.  

 Imm. 4. Iluanaarutisiat unioqqutitsinikkut pissarsiarineqartut arsaarinnissutaassanngippata  

akiliisitsissutissat ilanngullugit taakkununnga tapiliussassat annertussusilerniarneranni  

iluanaarutisiat imaluunniit iluanaarutissatut siunertarisat annertussusiat immikkut  

pingaartinneqassaaq.  

 Imm. 5. Selskabit il. il. (inatsisitigut ingerlatsisorisaat) pillaatissinneqarsinnaapput  

pillaasarnermik inatsimmi kapitali 5-ianni malittarisassat malillugit.  

 



 § 12. Pissutsit imarsiornermi isumannaatsuunissaq pillugu inatsisip allannguutaannik inatsisit  

Kalaallit Nunaanni atuutilersitsinissaq pillugu peqqussummi pineqartunut ilaappata,  

pineqaatissiinissaq aalajangerneqarsinnaavoq pinerluttulerinermik Kalaallit Nunaanni inatsit  

naapertorlugu. 

 Imm. 2. Pissutsit § 11, imm. 2-mi taaneqartut sakkortusaatissatut naatsorsuunneqarsinnaapput.  

 Imm. 3. Unioqqutitsinikkut iluanaarutisiat arsaarinnissutaanngippata, tak. pinerluttulerinermik  

inatsimmi kapitali 37, akiliisitsissutissat aamma tapiliussassat annertussusilernissaanni  

aningaasatigut pissarsiarisat imaluunniit pissarsiariniaraluakkat annertussusiat immikkut  

pingaartinneqartassaaq.  

 Imm. 4. Selskabit il. il. (inatsisitigut ingerlatsisorisaat) unioqqutitsippata inatsisitigut  

ingerlatsisuusoq taamatulli akiliisussanngortitaasinnaavoq. Unioqqutitsineq naalagaaffiup, Kalaallit  

Nunaanni Namminersorlutik Oqartussat, kommunip, kommunit peqatigiissut,  kommunalbestyrelsit 

imaluunniit 

nunaqarfinni aqutsisut il.il. Inatsisartut inatsisaanni § 64-imi pineqartut, imaluunniit nunaqarfimmi  

aqutsisuusup unioqqutitsinerippassuk, pisortaqarfiit pineqartut taamatulli  

akiliisussanngortitaassapput.  

 Imm. 5. Pineqartoq Kalaallit Nunaanni najugaqanngippat imaluunniimmi inuiaqatigiinnut  

kalaallinut qilersorsimannginnerusumik attuumassuteqarpat taamaalilluni pineqaatissiinissaq  

atorneqarsinnaassanani, suliassaq Danmarkimi eqqartuussivinnut suliassanngortitaasinnaavoq.  

 

Atuutilersitsineq 

 

 § 13. Nalunaarut atuutilissaaq 1. oktober 2014. 

 Imm. 2. Danmarkip imartaani umiarsuit akornanni uuliamik usinik nuussuisarneq pillugu  

nalunaarut nr. 734, 25. juni 2007-imeersoq atorunnaassaaq. 

 

Søfartsstyrelsi, ulloq 4. juni 2014 

 

ANNE SKOV STRÜVER 

/Steen Møller Nielsen 

 

 

 

 

 

 

 

 

 

 

 

 

 

 

 

 

 

 



 

 

 

 

Ilanngussaq 1 

 

Imartani STS-imi iliuuseqarnerit pillugit nalunaaruteqarnissami imaluunniit 

allannguuteqartitsinerni immersugassaq 
(Immersugassap imarai paasissutissat umiarsuup nuussisussap danskit SafeSeaNet-platform-iat 

aqqutigalugu Søværnets Operative Kommando-mut taamatullu Arktisk Kommado-mut 

nalunaarutigisassai) 

Umiarsuaq nuussisussaq 

Aqqa IMO-nr. Kalerrisaarutaa 

Umiarsuaq nuussivissaq 

Aqqa IMO-nr. Kalerrisaarutaa 

Umiarsuup nuussisussap 

STS-imi iliuuseriniakkat 

akuerisat atussavai 

(taamaall.uuliam.assart.) 

Aap Naagga Pisariaqqanngilaq 

Tunisassiat – nuussassat tamaasa immikkut taagorlugit 

1.Teknikim. taaguutaa Teknikim.taaguut 

eqqortoq 

Annertussuseq Metriske ton (IGC 

atorneqass. m
3
) 

Kodereference IBC/IGC/MARPOL 24/7-kontakt Tlf.normu 

2.Teknikim.taaguutaa Annertussuseq 

Kodereference 24/7-kontakt  

3.Teknikim.taaguutaa Annertussuseq 

Piffik&Sumiiffik 

iliuuseqarfiusussaq 

Assers.: Aalbæk bugt, 

Frederikshavn red, 

Kalundborg Fjord 

N Ø 

Ull./piffissaq aallartiffik 

 

Ull./piffissaq naammassinniff. 

Akunnermiliuttoq 

Aqqi/najugaa 

STS-imi iliuutsinik nakkutilliisuusoq 

Aqqi/najugaa 

 


